
1Farg‘ona davlat universiteti, huquq ta’limi kafedrasi o‘qituvchisi
 

Annotatsiya 
Bugungi kunda O‘zbekiston Respublikasi huquq tizimi demokratik tamoyillarga asoslangan bo‘lib, O‘zbekiston 

Konstitutsiyasi talablariga ko‘ra inson huquqlari ustuvorligi ta’minlanadi. Har bir shaxsga o‘z huquq va erkinliklarini sud 
orqali himoya qilish davlat organlari, mansabdor shaxslar, jamoat birlashmalarin ing g‘ayriqonuniy xatti – harakatlari 
ustidan sudga shikoyat qilish huquqi kafolatlanadi. 

Maqolada fuqarolarning ma’muriy, jinoiy va fuqarolik ishlari sudda ko‘rib chiqilayotganda qonunchilikni 
takomillashtirish, sud hokimiyatining o‘rni, vazifalari va ishlarini ko‘rib chiqilishida adolatga erishishning chora-tadbirlari 
mavzusi yoritiladi. 

Аннотация 
Сегодня правовая система Республики Узбекистан основана на демократических принципах, 

обеспечивающих приоритет прав человека в соответствии с требованиями Конституции Узбекистана. 
Каждому человеку гарантируется право на обращение в суд в связи с незаконным поведением 
государственных органов, должностных лиц, общественных объединений при судебной защите своих прав и 
свобод. 

В статье освещается тема мер по совершенствованию законодательства, достижению 
справедливости при рассмотрении роли, обязанностей и дел судебной власти, когда в суде 
рассматриваются административные, уголовные и гражданские дела граждан. 

Abstract 
Today, the law system of the Republic of Uzbekistan is based on democratic principles, ensuring the priority of 

human rights according to the requirements of the Constitution of Uzbekistan. Each person is guaranteed the right to 
appeal to the court for the unlawful conduct of state bodies, officials, public associations in the judicial protection of their 
rights and freedoms. 

The article covers the topic of measures to improve legislation, achieve justice in the consideration of the role, 
duties and cases of the judiciary, when administrative, criminal and civil cases of citizens are considered in court. 

 
Kalit so‘zlar: Inson, huquq, sud hokimiyati, adolatga erishish, demokratik davlat, shaxs. 
Ключевые слова: Человек, закон, судебная власть, достижение справедливости, демократическое 

государство, личность. 
Key words: Man, law, judicial power, attainment of justice, Democratic State, person. 

 
KIRISH 

Mamlakatimiz mustaqillikka erishganidan so‘ng xalqimiz o‘z davlat boshqaruvi va 
taraqqiyotini o‘zi hal qilish imkoniyatiga ega bo‘ldi. Xalqimiz xohish-irodasining namunasi bo‘lgan 
va xalqning muxtor vakillari siymosida qabul qilingan Konstitutsiyada demokratik-huquqiy davlat 
qurish mamlakatimiz oldida turgan eng muhim masalalardan biri ekanligi belgilab berildi. 

Huquqiy davlat qurish va uning qurilish prinsiplarini jamiyatda qaror toptirish jarayonida eng 
avvalo, respublikamiz fuqarolarining huquqiy bilim va madaniyatini oshirish dolzarb masalalardan 
biriga aylandi. 

ADABIYOTLAR TAHLILI 
Mamlakatimiz rahbari davlat boshqaruvini yanada demokratlashtirish borasida amalga 

oshirilishi lozim bo‘lgan islohotlar ko‘lamini belgilab berar ekan, avvalo, boshqaruv sohasidagi 
o‘zgartirishlar va shuning bilan bir qatorda bozor iqtisodiyoti prinsiplari qaror topib borayotgan bir 
sharoitda fuqarolar, tadbirkorlar va xo‘jalik yurituvchi subyektlarning huquq va erkinliklari yanada 
ishonchli muhofaza qilinishi lozimligini alohida ta’kidladi. 



Ijtimoiy gumanitar fanlar 

SIYOSAT

134 2023/№5

Bugungi kunda bizning huquqiy doktrinamiz demokratik tamoyillarga asoslangan bo‘lib, eng 
avvalo, O‘zbekiston Konstitutsiyasi talablariga ko‘ra inson huquqlari ustuvorligini ta’minlaydi, har bir 
shaxsga o‘z huquq va erkinliklarini sud orqali himoya qilish davlat organlari, mansabdor shaxslar, 
jamoat birlashmalarining g‘ayriqonuniy xatti –harakatlari ustidan sudga shikoyat qilish huquqini 
kafolatlaydi. 

Konstitutsiyaning ushbu qoidasi umume’tirof etilgan xalqaro meyorlarga mos keladi. 
Xususan, “Inson huquqlari Umumjahon Deklaratsiyasining 8-moddasida aytilganidek:” “Har bir 
inson unga konstitutsiya yoki qonunlari taqdim etgan asosiy huquqlari buzilgan hollarda bunday 
huquqlarning vakolatli milliy sudlar tomonidan samarali qayta tiklanishini talab qilish huquqiga 
egadir”. Bundan tashqari, xalqaro meyorlar davlatlarning sud himoyasida bo‘lish imkoniyatlarini 
rivojlantirish borasidagi burchini ham ko‘rsatib o‘tadi (“Fuqarolik va siyosiy huquqlar to‘g‘risida”gi 
Xalqaro Paktning 2-moddasi). 

Odil sudlovni amalga oshirish sifatini yaxshilash, fuqarolarning huquqlari, erkinliklari va 
qonuniy manfaatlari himoyasi kafolatlarini kuchaytirish maqsadida, shuningdek, 2017-2021-yillarda 
O‘zbekiston Respublikasini rivojlantirishning beshta ustuvor yo‘nalishi bo‘yicha Harakatlar 
strategiyasiga muvofiq, 

birinchidan, sud organlari faoliyatining shaffofligini yanada ta’minlash, aholi bilan ochiq 
muloqotni kengaytirish va odil sudlovni amalga oshirishda jamoatchilik roli kuchaytirildi;  

ikkinchidan, O‘zbekiston Respublikasi Oliy sudi veb – saytida sud qarorlarini tizimli ravishda 
e’lon qilish tartibi joriy etildi; 

uchinchidan, sudlar faoliyati to‘g‘risida har chorakda viloyat sudlari raislari va ularning o‘rin- 
bosarlari tomonidan muntazam – ravishda brifinglar o‘tkazish yo‘lga qo‘yildi; 

to‘rtinchidan, sud hujjatining mazmun - mohiyatini sud protsessi ishtirokchilariga to‘liq 
tushuntirib berish sud amaliyotiga kiritildi; 

beshinchidan, O‘zbekiston Respublikasi Oliy sudi sudlov hay’atlari tomonidan sud ishlarini 
nazorat tartibida, viloyatlar va ularga tenglashtirilgan sudlar tomonidan sud ishlarini appelyatsiya va 
kassatsiya tartibida ko‘rib chiqish amaliyotining obzorlarini har chorakda e’lon qilish qat’iy belgilab 
qo‘yildi. 

Bundan tashqari O‘zbekiston Respublikasi Prezidentining 2018-yil 13-iyul “Sud huquq 
tizimini yanada takomillashtirish va sud hokimiyati organlariga ishonchni oshirish chora - tadbirlari 
to‘g‘risida”gi Farmoniga asosan O‘zbekiston Respublikasi Sudyalar oliy kengashining sudyalarni 
tanlash va lavozimga tayinlashning xolisligi va shaffofligiga ishonchni oshirish maqsadida har bir 
hududda sudyalar korpusini shakllantirishga ko‘maklashuvchi komissiyalar tuzildi. 

Inson huquqlarini sud orqali himoya qilish va sud himoyasida bo‘lishi muammosiga bo‘lgan 
diqqat-e’tibor butunlay asoslidir. U yoki bu idoralar va mansabdor shaxslarning har qanday 
noqonuniy qarori, xatti – harakatlari yoki harakatsizliklari ustidan sudlarga hech qanday to‘siqsiz 
murojaat qilish imkoniyati erkinlikning muhim sharti hisoblanadi. Sudga shikoyat bilan murojaat 
qilish, bunday shikoyat bilan ma’muriy tartibga shikoyat qilishga nisbatan qator afzalliklarga ega,  
chunki sudda ish ko‘rish qat’iy qoidalar asosida bo‘lishi qonun bilan tartibga solingan.  

Bugungi kunda sudga bemalol murojaat qilish tamoyilning soni va shularga yetarli bo‘lgan 
sudlar va sudyalar bilan ta’minlanishi; professional yuristlar ko‘rsatadigan malakali yordamning 
yetarli bo‘lishi; aholining kambag‘al qatlamlari uchun ham odil sudlov bo‘lishini ta’minlash; sudda 
ish ko‘rishga oid qoidalarning soddalashtirilishi va tabaqalashtirilishi kabi dolzarb vazifalar ijrosiga 
alohida e’tibor qaratilgan.  

Shuni qayd etish zarurki, odil sudlovning amalga oshirilishi bir qator umume’tirof etilgan 
demokratik tamoyillar: qonunchilik, sudyalarning mustaqilligi va ularning faqat qonunga bo‘ysunishi, 
barchaning qonun va sud oldida tengligi, fuqarolarning sud himoyasida bo‘lishi, aybsizlik 
prezumpsiyasi, barcha sudlarda ishlarning ochiq ko‘rib chiqilishi, sud ishlarini yuritish tili, gumon 
qilinuvchi, ayblanuvchi va sudlanuvchining himoyalanish huquqi bilan ta’minlanishiga asoslanadi. 

Ushbu tamoyillar dasturiy, dastlabki qoidalar sifatida odil sudlovni tashkil etish, uning 
organlarining davlat mexanizmidagi va jamiyatning siyosiy tizimidagi, eng asosiysi, inson va 
fuqarolarning huquqlari, erkinliklari va qonuniy manfaatlarini himoya qilishdagi roli va o‘rni haqidagi 
masalalarga doir qonunchilikning barcha talablari uchun negiz hisoblanadi. 

Mamlakatimizda odil sudlovning rivojlanishi va takomillashishi amaliyotidan kelib chiqib, 
xalqaro hujjatlarda belgilangan qoidalar asosida odil sudlov demokratik negizlarining mazmuni 

boyitilib borilmoqda. Ayniqsa, keyingi yillarda bunday jarayon ancha faollashganligini ko‘rish 
mumkin. 

Ma’muriy qonunchilikni takomillashtirish bo‘yicha. Ma’muriy qonunchilik davlat boshqaruvini 
tashkil etish va amalga oshirish jarayonida yuzaga keladigan ijtimoiy munosabatlarni tartibga 
soladi. Ma’muriy qonunchilik – ijro etuvchi hokimiyatning tashkil qilinishi va amal qilishi jarayonida, 
davlat boshqaruvi faoliyatini amalga oshirish jarayonida yuzaga keladigan ijtimoiy munosabatlarni 
tartibga soluvchi huquqiy normalar majmuidir. 

NATIJA VA MUHOKAMA 
O‘tgan so‘ngi yillar davomida ma’muriy qonunchilikni takomillashtirish borasida bir qator 

ishlar amalga oshirildi. Masalan, O‘zbekiston Respublikasining Ma’muriy javobgarlik to‘g‘risidagi 
Kodeksiga qo‘shimcha va o‘zgartirishlar kiritildi, O‘zbekiston Respublikasining Ma’muriy sud 
ishlarini yuritish to‘g‘risidagi kodeksi qabul qilindi. Shuningdek, eng asosiysi respublikamizda 
ma’muriy sudlar faoliyati tashkil etildi.  

Ma’muriy qonunchilikni takomillashtirishning asosiy yo‘nalishlari quyidagilarni: 
- ma’muriy qonunchiligi normalarini ko‘rib chiqish va unifikatsiyalash;  
- ma’muriy javobgarlik va jazo tizimini takomillashtirish;  
- fuqarolarning huquq va erkinliklarini ma’muriy qonunchilik asosida ishonchli muhofaza 

qilinishini ta’minlash;  
- ma’muriy-protsessual qonunchilik normalarini tizimlashtirish va uyg‘unlashtirish;  
- ma’muriy protsessda shaxsning huquq va erkinliklari kafolatlarini ishonchli ta’minlash 

mexanizmlarini takomillashtirish va boshqalarni o‘z ichiga oladi.  
Jinoyat va jinoyat-protsessual qonunchiligini takomillashtirish bo‘yicha. Jinoyat va jinoyat-

protsessual qonunchiligining samarali tizimini yaratish davlatning qonuniylik va huquq-tartibotni 
ta’minlash, inson huquq va erkinliklari, jamiyat va davlat manfaatlari, tinchlik va xavfsizlikni 
ishonchli himoya qilish bo‘yicha ustuvor vazifalaridan biri hisoblanadi. 

Shu bilan birga, sud-tergov amaliyoti tahlili, shuningdek, xalq bilan bevosita muloqot 
natijalari ushbu sohada bir qator tizimli muammo va kamchiliklar mavjudligini ko‘rsatmoqda, 
jumladan:  

birinchidan, jinoyat va jinoyat-protsessual qonunchiligi tizimida fuqarolarning huquqlari, 
erkinliklari va qonuniy manfaatlarini samarali himoya qilish, jinoyat ishlari bo‘yicha sudgacha va sud 
jarayonida qonuniylikni ta’minlashga to‘sqinlik qiluvchi huquqiy bo‘shliqlarning mavjudligi;  

ikkinchidan, jinoyatlarni profilaktika qilish va oldini olish, shuningdek, fuqarolarga yuksak 
huquqiy madaniyat va qonunga hurmat hissini singdirish borasidagi huquqiy mexanizmlarning 
yetarli darajada samarador emasligi;  

uchinchidan, alohida turdagi jinoyatlarni sodir etganlik uchun sanksiyalar qilmishlarning 
ijtimoiy xavflilik xususiyati va darajasiga nomuvofiqligi, jumladan jazoning muqobil turlari, 
rag‘batlantiruvchi normalar va jamoat ta’sir choralari yetarli darajada qo‘llanilmasligi va 
samarasizligi;  

to‘rtinchidan, tezkor-tergov tadbirlarini o‘tkazish sifatining qoniqarsizligi va protsessual 
qonunchilik talablarini buzgan holda olingan ma’lumotlardan dalil sifatida foydalanilishi;  

beshinchidan, xalqaro amaliyotda e’tirof etilgan jinoyat-huquqiy institutlarning yetarli 
darajada implementatsiya qilinmaganligi, jumladan yuridik shaxslar jinoiy javobgarligining mavjud 
emasligi;  

oltinchidan, sud-tergov faoliyatiga zamonaviy axborot-kommunikatsiya texnologiyalarini joriy 
qilish juda past darajada ekanligi va boshqalar.  

Ushbu konsepsiyada quyidagilar O‘zbekiston Respublikasining Jinoyat va jinoyat-
protsessual qonunchiligini takomillashtirishning asosiy yo‘nalishlari va vazifalari etib belgilab berildi: 

- jinoyat qonunchiligi normalarini unifikatsiya qilish;  
- jinoiy javobgarlik va jazo tizimini takomillashtirish;  
- fuqarolar huquq va erkinliklari, jamiyat va davlat manfaatlarining ta’sirchan va ishonchli 

muhofaza qilinishini ta’minlash;  
- jinoyat-protsessual qonunchiligi normalarini tizimlashtirish va uyg‘unlashtirish;  
- jinoyat protsessida shaxsning huquq va erkinliklari kafolatlarini ishonchli ta’minlash 

mexanizmlarini takomillashtirish;  
- jinoyat protsessining yangi shakl va tartib-taomillarini kiritish.  

Fuqarolik qonunchiligini takomillashtirish bo‘yicha. Fuqarolik qonunchiligining asosiy 
manbalaridan biri bo‘lgan O‘zbekiston Respublikasining Fuqarolik Kodeksi 1993 – 1996-yillarda, 
ya’ni bundan 24 yil avval, iqtisodiyot endigina rivojlana boshlagan, iqtisodiyotni huquq bilan tartibga 
solishga kirishilgan bir sharoitlarda ishlab chiqilgan va 1997-yil 1-martdan boshlab amalga kiritilgan 
edi.  

O‘tgan yillar davomida mamlakatimizda fuqarolik qonun hujjatlarini takomillashtirish va 
unifikatsiya qilish masalalariga doir bir qator xalqaro konferensiyalar va davra suhbatlari bo‘lib o‘tdi.  

Ta’kidlash lozimki, Fuqarolik va va fuqarolik protsessual Kodekslarini takomillashtirish 
yuzasidan ishlar olib borilar ekan, fuqarolik qonun hujjatlari rivojlanishining strategiyasi hamda uni 
bosqichma-bosqich taktik jihatdan amalga oshirish masalalari bo‘yicha aniq to‘xtamga kelish zarur 
bo‘lib hisoblanadi. 

 Biz qonun hujjatlari yuzasidan nimalarga ega ekanligimizni va yaqin yillar hamda kelajak 
istiqboldagi 15-20 yil ichida fuqarolik qonun hujjatlarini rivojlantirish bo‘yicha qanday ishlar olib 
borilishi kerakligi yuzasidan aniq tasavvurga ega bo‘lishimiz lozim.  

Bu boradagi qonunchilik bazasini yaratish, takomillashtirish hamda ularni amalga oshirish 
yuzasidan tegishli ishlar rejalashtirilishi kerak. Fuqarolik va Fuqarolik protsessual Kodekslariga 
o‘zgartish va qo‘shimchalar kiritish Fuqarolik va Fuqarolik protsessual Kodekslarining tegishli 
matnlarini barcha konstruktiv va mazmun elementlarini tubdan o‘zgartirishga yo‘naltirilmagan holda 
asosan mazkur kodeksning ayrim institutlari va normalarini yangilashga, bozor iqtisodiyoti 
sharoitlariga mos kelmaydigan yoki yuridik texnika qoidalarini buzadigan Kodeksdagi mavjud 
qoidalarni chiqarib tashlashga hamda bir qator moddalarni yangi tahrirda bayon qilishga qaratilgan 
bo‘lishi kerak. 

Bunda eng asosiy vazifa, chuqur tahlillar va ilmiy asoslarga tayangan xolda fuqarolik qonun 
hujjatlarida vujudga kelgan ayrim bo‘shliqlarni to‘ldirish, huquqni qo‘llovchi uchun qiyinchilik 
tug‘diradigan holatlarni bartaraf etish, tovarlar, ishlar, xizmatlar bozorida erkin raqobatni 
ta’minlashning huquqiy asoslarini takomillashtirishga qaratilishi lozim. 

XULOSA 
Fuqarolik qonun xujjatlarini takomillashtirish uchun avvalo quyidagilarga aloxida e’tibor 

qaratish lozim: 
- fuqarolik sud ishlarini yuritish to‘g‘risidagi qonun hujjatlarini yanada takomillashtirishga; 
- fuqarolik sud ishlarini yuritish vazifalarini to‘laqonli bajarishga; 
- sud orqali himoyalanish huquqini ta’minlashga; 
- sudga murojaat qilish shakllarini tushintirishga 
- fuqarolik ishini yuritish va sud hujjatlarini ijrosini ta’minlashga. 

